
Вяра
21.09 по еретическия, †08 септември по
православния календар - Рождество на Пресвета
Богородица

Слово за Рождеството на Пресвета
Богородица

Господ, Който живее на небесата,
като поиска да се яви на земята и да
живее между човеците, преди това си
приготви на нея място, в което да се
всели Неговата слава - Пречистата
Своя Майка: защото обичайно е у
царете, когато те искат да посетят
някой град, преди това да си приготвят
там палат за своето пребиваване. И
както палатите на земните царе се
изграждат от най-изкусните майстори
и от най-скъпоценни материали и се
издигат на най-високото място, като са
по-прекрасни и по-обширни от всички

други човешки жилища, така подобавало да се създаде и
палатът, който трябвало да стане вместилище на славата на
Небесния Цар. Във Ветхия Завет, когато Бог пожела да живее
в Иерусалим, Соломон Му издигна храм, като повери
съграждането му на най-изкусния строител Хирам, който беше
изпълнен с художество, разум и знание за всяко дело. А храма
съгради Соломон от най-скъпоценни материали - с
превъзходен камък, с благовонни дървета: кедър и кипарис,
докарани от Ливан, и с чисто злато. Той го издигна на най-
високото място - на хълма Мория. Храмът бил още по-



прекрасен и поради това, че върху стените му били изработени
изображения на херувими, на различни дървета и плодове. Той
бил толкова голям, че в него свободно можело да се вмести
цялото множество на Израилския народ.

И върху него слязла славата Господня - в облак и огън. Но
този храм не бил достатъчен, за да вмести в себе си
Невместимия Бог. Соломон Му издигнал храм, но Всевишният
не в ръкотворни храмове живее. “Какъв дом ще Ми съзидате,
казва Господ, или кое място е за Моя почивка”? И ето - Бог
благоизволи, в началото на новозаветната благодат, да бъде
създаден неръкотворен храм - Пречистата, Преблагословената
Дева Мария. А от кой строител беше съграден този храм?
Наистина - от най-премъдрия, от Самата Премъдрост Божия,
както говори Писанието: “Премъдростта си съгради дом”. А
всичко сътворено от Премъдростта Божия е прекрасно и
съвършено! И понеже Божията Премъдрост създаде
одушевената скиния на Словото, затова се и съгради съвършен
храм за съвършения Бог, пресветъл палат за пресветлия Цар,
пречист и неосквернен чертог за пречистия и нескверен
Жених, непорочно жилище за непорочния Агнец. Защото
верен е Свидетелят на небесата, Който говори към Нея: “Цяла
си хубава, моя мила, и петно няма на тебе”! И светият
Дамаскин пише: “Цяла - чертог на Духа, цяла - град Божий,
море на благодатта, цяла - доброкрасна, цяла - любезна на
Бога”.

А от какви материали беше създаден този палат? Наистина -
от най-скъпоценни, защото произлезе, като - от скъпоценен
камък, от Давид, който със сложения в прашката си камък,
предобразяващ Камъка Христа, порази Голиат; и като от
благовонно дърво кедър и кипарис се роди светата Дева-
Богородица от архиерейски род, принасящ благовонни жертви
Богу. Нейният баща - светият праведен Иоаким бил син на
Варпафир, който произхождал от Давидовия син Натан, а



майка ѝ - светата праведна Анна, била дъщеря на свещеник
Матан, от Аароновото коляно. Значи Пречистата Дева
произхождала, по баща, от царски род, а по майка - от
архиерейски. О, от какви предрагоценни съставки - говоря за
пречестното произхождение - се създаде одушевеният палат
на Царя на славата! И както в Соломоновия храм съграденото
от камък и дърво придобило особена ценност от чистото злато,
с което било позлатено; така и в рождението на Пресветата
Богородица благородството на царския и архиерейския ѝ
произход още повече заслужило почит, поради целомъдрието
на нейните свети родители, което е по-скъпо, отколкото
съкровища от сребро и злато, по-ценно от драгоценни камъни
и всичко честно не ще се сравни с него. Защото Пресветата
Дева се родила от целомъдрени родители, което превъзхожда
всяко благородство.

Затова светият Дамаскин, като се обръща към светите
праведни Богоотци, говори така: “О, блажени съпрузи, Иоаким
и Анна! Наистина вие, според плода на вашата утроба, се
явихте непорочни, според словото на Господа: “по плодовете
им ще ги познаете”. Вие имахте живот, угоден на Бога и
достоен за Родената от вас. Защото, като живяхте целомъдрено
и праведно, от вас произрасна съкровището на девството -
говоря за Девата: преди Рождеството Дева, в Рождеството
Дева, след Рождеството Дева, и винаги - Дева, едната
приснодевстваща - и с ум, и с душа, и с тяло. Подобаваше,
λμφςε; девството, от целомъдрие родено, да бъде принесено за
плътта на Самата Единородна Светлина!

О, двоице най-пречисти словесни гургулици, Иоакиме и
Анно! Вие, като съблюдавахте целомъдрено закона на
природата, божествено се сподобихте с преестествени дарове
и родихте на света Девата - Божията Майка! Вие, като живяхте
благочестиво и праведно в човешкото естество, родихте
Дъщеря по-честна от ангелите и сега владичестваща над



ангелите. О, най-прекрасна и пресладостна Отроковице! О,
крине, произрасъл посред тръните от най-благороден царски
корен! С теб се обогати царството на свещенството”! С тези
слова свети Иоан Дамаскин ясно показва от какви родители е
родена Божията Майка, от какви прескъпоценни съставки е
устроен палатът на Небесния Цар.

А на какво място се издигна този одушевен палат? Наистина
- на най-високото, защото църквата дава за това следното
свидетелство: “наистина - по-високо от всички си чиста Дево”;
но по-високо - не по място, а - по добродетели и по висотата на
Божиите дарования. А мястото, където се родила
преблагословената Дева, бил неголям град в Галилейската
земя, наречен Назарет, който бил подчинен на големия град
Капернаум. Неговите жители били презирани, поради което и
за Христа беше казано: “от Назарет може ли да излезе нещо
добро?”. Но Господ, “Който живее във висините и милостиво
гледа към смирените”, благоизволи Неговата Пречиста Майка
да се роди не в Капернаум, който в гордостта си се
превъзнасял до небесата, а в смирения Назарет, защото “което
е високо у човеците, то е мерзост пред Бога”, а презираното и
унижаваното от тях е високо и скъпоценно пред Него. Самото
име на Назарет при това изобразява висотата на
добродетелите на Пречистата Дева. Защото, както в Своето
Рождение Господ чрез Витлеем, което означава “дом на
хляба”, тайно предобразил това, че Той е Хлябът, слязъл от
небето, за да насити човеците и за да им даде живот; така и в
Рождението на Своята Пречиста Майка Той чрез Назарет
изобразява нейната висота. Защото наименованието “Назарет”
означава цъфтящо, оградено, увенчано и съкровено място; и
всичко това ясно предизобразява Пресветата Дева. Тя е цвят,
процъфтял от неплодната и изсъхнала утроба; цвят -
неповяхващ, винаги цъфтящ в девство; цвят - благоухаещ,
родил благоуханието на Единия Цар; цвят, който принесе



преблагоуханен плод - Христа, Господа Бога!

Тя е осветена от благодатта на слезлия върху Нея и
осенилия Я Дух Свети и е по-свята от всички светии, понеже е
родила “най-светото от всички светии Слово”. Тя е изключена
от числото на грешните земнородни, бидейки чиста и
непорочна; и не само, че Тя Самата е чужда на греха, но и
грешните издига от техните беззакония, както се обръща към
нея и Църквата: “радвай се ти, която извличаш от делата на
тинята”! Тя е увенчана със слава и чест: увенчана е със слава,
защото произрасла от царски корен, а увенчана е с чест,
защото произлязла от архиерейски род. Увенчана е със слава,
защото произлязла от целомъдрени родители; а е увенчана с
чест, защото била почетена с благовещението и служението на
архангела. Увенчана е със слава като Майка Божия, защото
какво може да е по-славно от това? Увенчана е с чест като
Приснодева, защото кое може да е по-честно от това - да
пребъдеш и след рождението дева? Увенчана е със слава, “по-
славна от серафимите” като - серафимски възлюбила Бога.
Увенчана е с чест, “по-честна от херувимите”, като -
превъзхождаща херувимите в мъдростта и познанието на Бога;
“а слава и чест и мир всекиму, който прави добро” - казва
апостолът. Но ще се намери ли някой от земнородните по-
добродетелен от Пречистата Дева? Тя спазила всички
Господни заповеди, изпълнила цялата воля на Господа, всички
Негови наставления опазила, всички Негови слова скрила в
сърцето си, проявила към ближните си всякакви дела на
милосърдието. Поради това тя достойно е увенчана като
Подателка на милост. Тя е и като някакъв тайник, защото
пазела богатството на своето девическо целомъдрие толкова
старателно, че дори и на ангела не поискала да го повери;
защото, като видяла ангела, тя се смутила от неговите думи и
размисляла - какво ли би трябвало да означава неговото
приветствие. Всичко това Назарет предизобразил за



Пресветата Дева, чрез своето наименование. И кой не ще
каже, колко високо се издигнала тази скиния Христова, според
добродетелите си и според Божиите дарования? Тя е висока,
защото е дарувана от небето, макар и да се родила на земята
от земнородни. - От небето, защото, както говорят някои от
богопросветените мъже, архангел Гавриил, който благовестил
на Захария за Иоановото рождение, благовестил и на Иоаким
и Анна за зачатието на Пресветата Богородица и донесъл от
небето преблагословеното ѝ име, казвайки на неплодната
майка: “Анна, Анна! Ти ще родиш преблагословена Дъщеря, и
ще се нарече името ѝ: “Мария”. И така тя без съмнение може
да бъде наречена свят град, нов Иерусалим, “слизащ от Бога,
от небето”, Божия скиния. Висока е тази Божия скиния,
защото, като роди Царя Христа, тя се възвиси повече от
серафимите. О, висота, труднодостижима за човешките
помисли!

А каква е красотата на този мислен Христов палат! За това
чуй същия този сладкогласен Иоан Дамаскин, който Я възпява
така: “Тя е принесена на Бога, Царя на всички, облечена в
благолепието на добродетелта, като със златна дреха;
украсена е с благодатта на Светия Дух и славата ѝ е вътре в
нея: защото, както славата на всяка жена е нейният мъж,
който идва отвън, така - славата на Богородица е вътре в нея,
тоест плодът на нейната утроба”. И още говори Дамаскин,
обръщайки се към нея: “О, Дево Богоблагодатна, свята Църкво
Божия, която духовно съгради Сътворилият света, Премъдрият
Творец на света и се всели в нея! Не със злато, не с бездушни
камъни е украсена тя, но вместо със злато, сияе с Духа, вместо
скъпоценни камъни, има в себе си многоценния бисер -
Христа”. Това украшение на новата скиния е несравнимо по-
прекрасно от благолепието на Соломоновия храм, в който били
изобразени подобия на херувими, дървета и цветя. Но и в тази
одушевена Църква, в Пречистата Дева, ясно се вижда



херувимският образ; защото по своето херувимско житие тя не
само била равна на херувимите, но и ги надминала. Ако
Църквата има обичай да нарича някои светии херувими,
пеейки: “Как да ви назовем вас, светии: “херувими” ли, тъй
като върху вас почива Христос?”; то колко повече светата
Дева-Богородица е достойна да се нарече “херувим”, защото в
нея Христос слезе със Своето тяло и Бог седна на пречистите ѝ
ръце, като на престол, и Девата стана херувимски престол. Тя
има в себе си и подобията на благоплодните дървета, като
духовно стана плодовита маслина в Божия дом и цъфтяща
палма, поради което и сега бива наричана “живоносна
градина”, когато Църквата пее: “Бог, Който (върши) чудеса,
направи да произрасте за нас от неплоден корен живоносна
градина - Своята Майка”. Всичко това се говори за нейната
духовна красота. Но тя не била лишена и от телесна красота,
както за това свидетелстват много църковни учители - че по
цялата вселена не е имало и не ще има такава прекрасна дева,
каквато била светата Дева-Богородица, която, като видял,
свети Дионисий Ареопагит щял да нарече “Бог”, ако не бил
познал вече преди това Бога, роден от нея. Защото
Божествената благодат, с която тя била изпълнена отвътре,
просиявала и върху нейното пресветло лице. Такъв палат
приготви за Себе Си Небесният Цар - палат, прекрасен по
душа и по тяло, “като невеста, пременена за своя мъж”; при
това, палат пространен: “утробата и по-пространна от небесата
направи” и в нея се вмести “невместимият Христос Бог”.

Царските палати обикновено се строят просторни, така че да
могат да вместят в себе си не само царя, но и множеството
предстоящи пред него слуги и прииждащите отвсякъде хора.
Обширната скиния (обител) на Словото, Пречистата Дева,
вмести в себе си не само Бог-Слово, като Цар, но и нас -
стичащите се към Вселилия се в нея Божии раби; Бог тя
вмести в утробата си, а нас - в своето благоутробие. Избраният



съсъд Божий, свети апостол Павел, движен от любовта, говори
на своите възлюбени чеда: “сърцето ни е разширено. Вам не е
тясно в нас”. Но у кого от светиите може да се намери такова
пространно благоутробие, подобно на Марииното
благоутробие в Бога? Тук се вмества и целомъдреният, а и
грешният не се отхвърля. Каещият се има в нея своето място,
а и за непокаялия се и отчаяния тя е отворено пристанище,
подобно на това, както Ноевият ковчег бил пристанище не
само на чистите, но и на нечистите твари. В нейното
благоутробие свободно се приютяват всички скърбящи,
обидени, гладни, странстващи, бедстващи, болни, защото не
може да не бъде милостива тази утроба, която роди за нас
благия Бог. Палатите на земните царе се охраняват от
въоръжена стража, която не допуска вътре всеки, който желае
да влезе в тях, но го задържа и внимателно разследва откъде и
защо идва той. А одушевеният палат на Христа - светата Дева,
макар че е обкръжена от херувими и серафими и от
безчисленото множество на ангелите и светиите, но никой не
е възпрепятстван да влезе в дверите на нейното благоутробно
милосърдие, ако само поиска това: нито има стражи, които да
отблъскват, нито воини, които да прогонват и да разследват
кой за какво идва, но всеки влиза през тях безпрепятствено с
молитвата си и приема дар, според благопотребното си
прошение.

И така - да прибягваме към милосърдието на Родената от
неплодна утроба, с такова приветствие:

Радвай се, всенепорочна палато на Царя на всички! Радвай
се, вместилище на Бог-Слово, на Когото, заедно с Отца и
Светия Дух, и на Тебе - Дъщеря на Отца, Майка на Сина,
Невеста на Светия Дух - ние, смъртните, възнасяме слава и
чест, во веки! Амин.

Тропарь Рождества Пресвятой Богородицы



глас 4

Рождество́ Твое́, Богоро́дице Де́во,/ ра́дость возвести́ всей
вселе́нней:/ из Тебе́ бо возсия́ Со́лнце пра́вды Христо́с Бог
наш,/ и, разруши́в кля́тву, даде́ благослове́ние,// и, упраздни́в
сме́рть, дарова́ нам живо́т ве́чный.

(Твоето Рождество, Богородице Дево, възвести с радост
цялата вселена; от теб възсия Слънцето на правдата,
нашият Христос Бог, и разрушил клетвата, даде
благословение, и победил смъртта, ни даде живот вечен.)

Кондак Рождества Пресвятой Богородицы

глас 4

Иоаки́м и А́нна поноше́ния безча́дства,/ и Ада́м и Е́ва от тли
сме́ртныя свободи́стася, Пречи́стая,/ во святе́м рождестве́
Твое́м. / То пра́зднуют и лю́дие Твои́,/ вины́ прегреше́ний
изба́вльшеся,/ внегда́ зва́ти Ти:// непло́ды ражда́ет Богоро́дицу
и пита́тельницу Жи́зни на́шея.

(Със святото твое Рождество, Пречиста, Иоаким и Ана се
избавиха от оскърбленията за бездетство, а Адам и Ева - от
тлението на смъртта. Него празнуват и твоите люде,
избавящи се от вината за прегрешенията, когато ти зоват:
неплодната ражда Богородица и Хранителката на нашия
живот.)

Величание Рождеству Пресвятой Богородицы

Велича́ем Тя, Пресвята́я Де́во, и чтим святы́х Твои́х
роди́телей, и всесла́вное сла́вим Рождество́ Твое́.

Молитва в день Рождества Пресвятой Богородицы

О, Пресвята́я и Богоизбра́нная Де́во, Влады́чице на́ша
Богоро́дице, Небеси́ и земли́ Цари́це, на ра́дость и утеше́ние



всему́ от безпло́дных и безча́дных роди́телей Бо́гом
дарова́нная! Роди́вшися Бо́жиим промышле́нием, Ты
разреши́ла еси́ непло́дствие ро́ждшия Тя, и ны́не непло́дное
се́рдце мое́ плодоно́стно сотвори́ предста́тельством Твои́м у
Престо́ла Вседержи́телева, непло́дствовати же соде́лай мя
злы́ми де́лы, гнелы́ми словесы́ и нечи́стыми помышле́ньми. О,
Всеблаже́нная, да явлю́ся ча́до Бо́жие, доброде́телей
благопло́дие при́сно принося́щее. Ты утоли́ла еси́ Пречи́стым
Рождество́м Твои́м плач прама́тери на́шея Е́вы, и пра́ведныя
роди́тели Твоя́ изба́вила еси́ поноше́ния безча́дства, и ны́не
утоли́ плач и воздыха́ния многоболе́зненныя и грехолюбо́вныя
души́ моея́ и изба́ви всех нас поноше́ния злосмра́дных дел
на́ших, страсте́й безче́стия и от вся́кого порабоще́ния
вра́жескаго. Наипа́че же да́руй нам, Пресвята́я Богоро́дице
Де́во, во всесве́тлый день Рождества́ Твоего́ чи́стым се́рдцем
разуме́ти и па́мятовати, с коли́кою ра́достию и благодаре́нием
непло́дная утро́ба святы́я пра́ведныя А́нны ноша́ше Тя, да и мы
не то́чию словесы́, но наипа́че де́лы свои́ми вы́ну бу́дем со
умиле́нием серде́чнем прославля́ти Тя, вопию́ще: Сла́ва
прише́ствию Твоему́, Чи́стая. Сла́ва Рождеству́ Твоему́. Сла́ва
де́вству Твоему́, Ма́ти Безневе́стная. Ку́пно же с Тобо́ю
сподо́би нас непреста́нно сла́вити и велича́ти Всесвяты́й Плод
Твой, Сло́во воплоще́нно, во чре́ве Твое́м неопа́льно носи́мо,
Ему́же сла́ва подоба́ет, честь и поклоне́ние, со Безнача́льным
Его́ Отце́м, и с Пресвяты́м и Благи́м и Животворя́щим Ду́хом
ны́не и при́сно и во ве́ки веко́в. Ами́нь.

 

 

Канон Рождеству Пресвятой Богородицы
глас 2



Песнь 1

Ирмос: Грядите людие, поим песнь Христу Богу,
раздельшему море, и наставльшему люди, яже изведе из
работы египетския, яко прославися.

Грядите вернии, Духом Божественным радующеся, Иже от
неплодове днесь пришедшую, человеков на спасение,
Приснодеву Отроковицу песньми почтим.

Радуйся Чистая, Мати и рабо Христа Бога, Яже Первому
Ходатаица блаженству, человеческий род Тя, вси достойно
песньми славим.

Жизни раждается днесь Мост, Имже человецы воззвание
падения еже от ада обретшии, Христа Жизнодавца песньми
прославляют.

Песнь 3

Ирмос: Утверди нас в Тебе, Господи, древом умерщвлей
грех, и страх Твой всади в сердца нас поющих Тя.

Непорочно Богу пожившии, всех родисте Спасение,
Богомудрии родителе, Зиждителя Рождшия и Бога нашего.

Всем жизнь источаяй Господь, от неплодове произведе Деву,
в Нюже вселитися изволи, и по Рождестве сохранив нетленну.

Аннин плод, Марию, днесь, Грозд рождшую живоносный, яко
Богородицу воспоим, Предстательницу же всех и Помощницу.

Седален, глас 4

Дева Мариа и Богородица истинно, яко облак света днесь
возсия нам, и от праведных предгрядет в славу нашу. Не ктому
Адам осуждается, и Ева от уз свободися, и сего ради зовем
вопиюще со дерзновением Единей Чистей: радость возвещает
Рождество Твое всей вселенней.



Песнь 4

Ирмос: Услышах Господи, слух Твоего смотрения, и
прославих Тя, Едине Человеколюбче.

Воспеваем Тя Господи, верным спасительное Пристанище
подавшаго всем, Тебе Рождшую.

Тя Богоневесто, похвалу всем Христос яви и державу,
поющим верно Твое таинство.

Неискусобрачная Владычице, Твоими молитвами избавляеми
прегрешений, благоразумно вси Тя ублажаем.

Песнь 5

Ирмос: Сеннописанный мрак гаданий разорив, и верных
прибытием истины, Богоотроковицею озарив сердца, и нас
светом Твоим Христе, настави.

Воспоим людие всех Вину, сущаго по нам быти Виновнаго:
Еяже образу радовахуся сподобляеми пророцы, явленное
спасение от Тоя плодяще.

От суха прозябение жезла иереева, Израилю показа
проразсуждение: и ныне светлость прозябших преславно
светит, от неплодове всеславное Рождение.

Песнь 6

Ирмос: Ко Господу от кита Иона возопи: Ты мя возведи из
глубины ада, молюся, да яко Избавителю, во гласе хваления,
истины же духом пожру Тебе.

Ко Господу в скорби неплодства возопиша, Богоматере
Богомудрии родители, и Сию в роды родов родиша, на общее
спасение и похвалу.

Прияша небесный Дар от Бога достоин, Богоматере



Богомудрии родители, самех Херувимов превышшее Носило,
Слова и Зиждителя Родительницу.

Кондак, глас 4

Иоаким и Анна поношения безчадства, и Адам и Ева от тли
смертныя свободистася, Пречистая, во святем Рождестве
Твоем. То празднуют и людие Твои, вины прегрешений
избавльшеся, внегда звати Ти: неплоды раждает Богородицу и
Питательницу жизни нашея.

Икос

Молитва купно и воздыхание, неплодства и безчадства,
Иоакима же и Анны благоприятное, и во уши Господни вниде,
и прозябе Плод живоносен миру. Ов бо молитву на горе
творяше: ова же в саде поношение ношаше: но с радостию
неплоды раждает Богородицу, и Питательницу жизни нашея.

Песнь 7

Ирмос: Купина в горе огненеопальная, и росоносная пещь
халдейская, яве предписа Тя, Богоневесто, Божественный бо
Невещественный в вещественнем чреве, Огнь неопально
прияла еси. Темже из Тебе Рождшемуся поем: благословен
еси Боже отец наших.

Твое в вещественных явлениих законоположник возбранися
разумети, и великое, Пречистая, таинство, не мудрствовати
земноревностная образно наказуемь иногда. Темже удивлься
чудеси, глаголаше: благословен Бог отец наших.

Гору и Дверь небесную, и мысленную Тя Лествицу Боголепно
лик Божественный пронарече: от Тебе бо Камень отсечеся не
руками мужескими, и Дверь Еюже пройде Господь, Иже чудес
Бог отец наших.

Песнь 8



Ирмос: В пещи отрочестей прообразил еси иногда Твою
Матерь Господи, образ же Сия из огня изымаше, неопально
входящия. Юже поем явльшуюся Тобою концем днесь, и
превозносим во вся веки.

Яже к Богу нашего примирения, предопределенная Скиния,
еже быти ныне начинает, имущи родити Слова, нам
дебельством плоти явльшася. Егоже поем, из не сущих во еже
быти Тем приемшии, и превозносим во вся веки.

Неплодства преложение, мирское благих разреши
неплодство, и ясно чудо Христа показа, к земным пришедша
Егоже поем, из не сущих во еже быти Тем приемшии, и
превозносим во вся веки.

Песнь 9

Ирмос: Яже прежде Солнца Светильника Бога
возсиявшаго, плотски к нам пришедшаго, из боку Девичу,
неизреченно воплотившая, Благословенная Всечистая, Тя
Богородице величаем.

Иже непокоривым людем из камене источив воду,
благопокоривым же языком дарует от чресл неплодных Плод
на веселие нам Тя, Богомати Пречистая, Юже достойно
величаем.

Напраснаго древняго отъятельницу осуждения и праматере
исправление: юже рода к Богу выну присвоения, к Зиждителю
Мост, Тя Богородице величаем.

Светилен

От неплодныя днесь Анны Цвет произыде Богородица, вся
благовония Божественнаго исполняющи концы мира, и
радости всю наполняющи тварь: Юже поюще достойно
восхваляем, яко сущу земнородных Превышшую.



 

Акафист Рождеству Пресвятой
Богородицы

Конда́к 1

Избра́нней от челове́ческаго ро́да и ро́ждшейся от
непло́дове, Пречи́стей Де́ве Мари́и соста́вим похвалу́, я́ко
рождество́м Ея́ нача́ло спасе́ния на́шего бы́сть и прише́ствие в
ми́р Изба́вителя возвести́ся. Те́мже ра́достно Е́й возопии́м:

Ра́дуйся, Пречи́стая Де́во, Ма́терию Спаси́теля ми́ра от ве́ка
предъизбра́нная.

И́кос 1

А́нгел небе́сный предстоя́й пред Бо́гом, по́слан бы́сть к
пра́ведным Иоаки́му и А́нне возвести́ти и́м ра́дость ве́лию, я́ко
по непло́дствии свое́м и́мут роди́ти Дще́рь Преблагослове́нную,
от Нея́же всему́ ми́ру ра́дость произы́дет. Те́мже и мы́, ра́дости
сея́ прича́стницы, похва́льная пе́сни Де́ве воспое́м:

Ра́дуйся, в Тро́ичном Сове́те Ма́терию Сы́на Бо́жия от ве́ка
предъизбра́нная;

ра́дуйся, дре́вними проро́ками с патриа́рхи многообра́зне в
о́бразех и се́нех прообразова́нная.

Ра́дуйся, вя́щшие пяти́ ты́сящ ле́т от созда́ния ми́ра ве́рными
Бо́жиими рабы́, я́ко Ма́терь Изба́вителя ожида́нная;

ра́дуйся, ле́ствицею Иа́ковом ви́денною, Бо́жие к челове́ком
снизше́ствие прообразова́вшаго предука́занная.

Ра́дуйся, неопали́мою купино́ю в пусты́ни Сина́йстей
Моисе́ом ви́денною, предвозвеще́нная;

ра́дуйся, Чермны́м мо́рем Изра́илю су́х пу́ть да́вшему,



фарао́на же потопи́вшему, о́бразне преднапи́санная.

Ра́дуйся, написа́тися на́м в кни́зе Живота́ Ве́чнаго
посо́бствующая;

ра́дуйся, Ца́рствия Небе́снаго невозбра́нный вхо́д на́м
хода́тайствующая. Ра́дуйся, Пречи́стая Де́во, Ма́терию
Спаси́теля ми́ра от ве́ка предъизбра́нная.

Конда́к 2

Ви́дяще пра́веднии Иоаки́м и А́нна я́вльшагося и́м А́нгела,
возвеща́юща рождество́ Твое́, Пресвята́я Де́во, возблагодари́ша
Бо́га, призре́вшаго отъя́ти поноше́ние безча́дия и́х, и все́м
се́рдцем те́пле возопи́ша: Аллилу́иа.

И́кос 2

Ра́зум Боже́ственнаго строи́тельства и на зе́млю
снизше́ствия Своего́ Всеблаги́й Госпо́дь испо́лнити начина́я,
посла́нием А́нгела Своего́ возвести́ти Иоаки́му и А́нне о
рождестве́ Твое́м, Пресвята́я Де́во. Те́мже вопие́м Ти́ хвале́бно:

Ра́дуйся, ра́зума Боже́ственнаго проявле́ние;

ра́дуйся, ди́внаго смотре́ния Его́ исполне́ние.

Ра́дуйся, дре́вле предуста́вленная послужи́ти воплоще́нию
Сы́на Бо́жия;

ра́дуйся, от все́х родо́в в жили́ще все́х Царя́ предъизбра́нная.

Ра́дуйся, еще́ в ра́й изрече́нием искуси́телю зми́ю о
положе́нии вражды́ между́ те́м и Жено́ю и Се́менем Ея́
предука́занная;

ра́дуйся, по исполне́нии време́н от непло́дове изволе́нием
Бо́жиим сла́вне произше́дшая.



Ра́дуйся, ро́д челове́ческий рождество́м Свои́м
возвесели́вшая;

ра́дуйся, се́тование ча́явших уте́хи Изра́илевы преложи́вшая.

Ра́дуйся, Пречи́стая Де́во, Ма́терию Спаси́теля ми́ра от ве́ка
предъизбра́нная.

Конда́к 3

Си́ла Вы́шняго разреши́ непло́дство заматоре́вшия во дне́х
свои́х пра́ведныя А́нны: зача́т бо Тя́, Пречи́стая, и, ча́я Твоего́
рожде́ния, ра́достно поя́ше Бо́гу Изра́илеву хвале́бную пе́снь:
Аллилу́иа.

И́кос 3

Иму́щая безму́жно роди́ти Спаси́теля ду́ш и теле́с на́ших, Ты́
и Сама́, я́ко чу́до пред ве́лиим и непостижи́мым чудесе́м, от
непло́дных роди́телей сла́вно роди́ся, Пресвята́я Де́во. Те́мже
воспева́ем Ти́ си́це:

Ра́дуйся, от ко́рене Иессе́ова и Дави́дова произше́дшая;

ра́дуйся, от непло́дных ложе́сн пра́ведныя А́нны ди́вно
прозя́бшая.

Ра́дуйся, проро́чеством Иса́ии пре́жде ле́т дре́вних Де́ва-
Ма́терь проявле́нная;

ра́дуйся, по обетова́нию А́нгела рожде́нная.

Ра́дуйся, ски́ниею свиде́ния и Ковче́гом заве́та
прообразова́нная;

ра́дуйся, процве́тшим жезло́м Ааро́новым обра́зне
прознаменова́нная.

Ра́дуйся, пре́жде рождества́ Твоего́ в Ма́терь Бо́гу-Сло́ву



освяще́нная и предугото́ванная;

ра́дуйся, рожде́нием Твои́м ми́р освети́вшая.

Ра́дуйся, Пречи́стая Де́во, Ма́терию Спаси́теля ми́ра от ве́ка
предъизбра́нная.

Конда́к 4

Бу́ри поноше́ний челове́ческих о непло́дствии свое́м
изба́вльшеся в зача́тии Твое́м, Пресвята́я Де́во, пра́веднии
роди́телие Твои́ ра́довахуся, и в че́сть рождества́ Твоего́
учрежде́ние ве́лие творя́ху сро́дником и зна́емым, и ти́и
сра́довахуся и́м, вопию́ща Бо́гу, сотво́ршему ми́лость Свою́,
хвале́бную пе́снь: Аллилу́иа.

И́кос 4

Слы́шавше окре́стные лю́дие, я́ко дщи́ Иоаки́ма и А́нны
нарече́на бы́сть Мари́я, си́есть Госпожа́, проразумева́ху,
Пречи́стая, вели́ку и сла́вну Тя́ бы́ти не то́кмо в лю́дех, но и у
Бо́га. Мы́ же сбытие́ сего́ до́бре ве́дуще, велича́ем Тя́ си́це:

Ра́дуйся, Пресвята́я Де́во, не от челове́ка, но от А́нгела и́мя
Себе́ еще́ пре́жде зача́тия прия́вшая;

ра́дуйся, по и́мени сему́ Госпоже́ю всея́ тва́ри бы́ти
сподо́бльшаяся.

Ра́дуйся, я́ко пра́веднии роди́телие Твои́ воздаю́ще Бо́гу
благодаре́ние за рожде́ние Твое́, вели́кия да́ры в же́ртву Тому́
принесо́ша;

ра́дуйся, я́ко сро́дником и зна́емым, ку́пно же и убо́гим
ве́черю любве́ сотвори́ша.

Ра́дуйся, я́ко от свяще́нников, в до́м роди́телей Твои́х на
торжество́ позва́нных, благослове́на еси́;



ра́дуйся, я́ко от все́х на весе́лие о́но собра́вшихся, похвале́на
и просла́влена была́ еси́.

Ра́дуйся, вы́ше вся́кия че́сти и похвалы́ я́вльшаяся;

ра́дуйся, Ма́терию Бо́га-Сло́ва бы́ти сподо́бльшаяся.

Ра́дуйся, Пречи́стая Де́во, Ма́терию Спаси́теля ми́ра от ве́ка
предъизбра́нная.

Конда́к 5

Боготе́чная звезда́, возвеща́ющая прише́ствие Со́лнца
Пра́вды, Христа́ Бо́га на́шего, в рождестве́ Твое́м яви́ся, о,
Пресвята́я Де́во; те́мже лю́дие Бо́жии, прише́ствия Изба́вителя
ве́рою ча́явшии, ви́дяще Тя́ чу́дно от непло́дове ро́ждшуюся,
та́инственно возвесели́шася и возопи́ша: Аллилу́иа.

И́кос 5

Ви́девши пра́веднии Иоаки́м и А́нна ро́ждшуюся от ни́х
Богоотрокови́цу Мари́ю, о Не́йже А́нгел Бо́жий не́кая чу́дная и
ди́вная те́м провозвести́, я́ко киво́ту Бо́жию, То́й послужи́ша,
воспитава́юще и храня́ще Ю́, я́коже зе́ницу о́ка. Те́мже и мы́
похваля́юще Богоотце́в, сподо́бившихся роди́тельми бы́ти
таковы́я Дще́ри, Де́ве Мари́и ра́достно воспева́ем:

Ра́дуйся, Пречи́стая Де́во, я́ко по рождестве́ Твое́м роди́телие
Твои́ вельми́ возликова́ху;

ра́дуйся, я́ко в явле́нии Твое́м в ми́р А́нгели и челове́цы
согла́сно возра́довахуся.

Ра́дуйся, я́ко о Тебе́ вси́ проро́цы многообра́зне
предглаго́лаху;

ра́дуйся, я́ко еди́н от ни́х Врата́ми затворе́нными, и́н же
Горо́ю преосене́нною Тя́ именова́ху.



Ра́дуйся, я́ко вся́ пресла́вная дре́вле та́инственно о Тебе́
предглаго́лано бы́ша;

ра́дуйся, я́ко Градо́м и Селе́нием Бо́жиим псало́мская уста́ Тя́
наименова́ша.

Ра́дуйся, седмосве́щным свети́льником, я́ко седмию́ дара́ми
Свята́го Ду́ха испо́лнена бы́ти име́вшая, предука́занная;

ра́дуйся, позлаще́нною трапе́зою с хле́бами предложе́ния,
я́ко Хле́б Жи́зни, Христа́, роди́ти име́вшая, предука́занная.

Ра́дуйся, Пречи́стая Де́во, Ма́терию Спаси́теля ми́ра от ве́ка
предъизбра́нная.

Конда́к 6

Пропове́дник богоно́сных веща́ния и глаго́лы исполня́я,
изволе́нием Зижди́теля тва́ри на земли́ яви́лася еси́, Пресвята́я
Де́во, естества́ на́шего цве́те, Ада́ма же и Е́вы воззва́ние и на
пе́рвую добро́ту возведе́ние. Те́мже вси́ ве́рнии в рождестве́
Твое́м ра́дость обре́тши, духо́вно торжеству́ющим, пою́ще
ди́вному в Сове́те Свое́м Бо́гу на́шему: Аллилу́иа.

И́кос 6

Возсия́ в рождестве́ Твое́м, Пречи́стая, заря́ спасе́ния
на́шего, во исполне́ние Боже́ственнаго смотре́ния, и́мже еди́на
Ты́ от все́х родо́в досто́йна яви́лася еси́ пло́ть заимода́ти
Зижди́телю Твоему́, прише́дшему спасти́ ро́д на́ш от дре́вния
пра́отеческия кля́твы. Сего́ ра́ди взыва́ем Ти́ си́це:

Ра́дуйся, Ада́ма и Е́вы воззва́ние;

ра́дуйся, дре́вния кля́твы разреше́ние.

Ра́дуйся, сено́внаго зако́на коне́ц и но́выя благода́ти нача́ло;

ра́дуйся, промышле́ния Боже́ственнаго Таи́нница и на



де́лания блага́я на́с при́сно наставля́ющая.

Ра́дуйся, еди́на во все́х ро́дех досто́йно обре́тшаяся бы́ти
Ма́терию Бо́га-Сло́ва;

ра́дуйся, и на́м но́вым во Христе́ лю́дем духо́вная Ма́ти
я́вльшаяся.

Ра́дуйся, Ма́терним Твои́м попече́нием николи́же на́с
оставля́ющая;

ра́дуйся, в сы́ны и дще́ри Сы́ну Твоему́ досто́йны и
благоуго́дны на́с приуготовля́ющая.

Ра́дуйся, Пречи́стая Де́во, Ма́терию Спаси́теля ми́ра от ве́ка
предъизбра́нная.

Конда́к 7

Хотя́ще обе́ты своя́ Го́сподеви возда́ти, пра́веднии роди́телие
Твои́, Пресвята́я Де́во, триле́тствующую Тя́ отрокови́цу
приведо́ша в хра́м Госпо́день со сла́вою и ра́достию мно́гою,
первосвяще́нник же (Заха́рия), Ду́хом Бо́жиим объя́тый, введе́
Тя́ во Свята́я Святы́х, я́же проо́бразом то́кмо бы́ша Твоея́
Святы́ни. Ты́ бо вмести́ла в Себе́ не киво́т Заве́та, но святы́х
Святе́йшаго Сы́на Бо́жия, во утро́бе Твое́й де́вственней пло́ть
восприя́вшаго. Ему́же Ты́ с ли́ки деви́ческими вы́ну воспева́ла
еси́: Аллилу́иа.

И́кос 7

Но́вое и пресла́вное промышле́ние Боже́ственное бы́сть о
Тебе́, Де́во Мари́е. В хра́ме бо Бо́жием жи́тельствующи пи́щу от
ру́к А́нгельских принима́ла еси́, Пресвята́я. Те́мже мо́лим Тя́:
напита́й на́с пи́щею благода́тною, да возрасте́м духо́вно в му́жа
соверше́нна и Тебе́, Всецари́це, похва́льная возопие́м:

Ра́дуйся, преукраше́нная доброде́тельми, Отрокови́це, в



хра́ме Бо́жием жи́ти и А́нгелом Собесе́днице бы́ти
сподо́бльшаяся;

ра́дуйся, посыла́вшуюся Тебе́ Бо́гом пи́щу от А́нгелов во
Свята́я Святы́х принима́вшая.

Ра́дуйся, небе́сным хле́бом во хра́ме чуде́сно воспита́нная;

ра́дуйся, к вели́кому та́инству воплоще́ния Сы́на Бо́жия та́мо
предугото́ванная.

Ра́дуйся, я́ко повеле́нием Бо́жиим А́нгели на земли́ Тебе́
усе́рдно служа́ху;

ра́дуйся, я́ко ти́и ны́не на Небесе́х, я́ко Цари́це, благогове́йно
Тебе́ слу́жат.

Ра́дуйся, я́ко и мы́ недосто́йнии пе́сньми хвале́бными при́сно
Тя́ велича́ем;

ра́дуйся, я́ко и ро́ждших Тя́ Богоотце́в всегда́ ублажа́ем и в
моли́твах и́х призыва́ем.

Ра́дуйся, Пречи́стая Де́во, Ма́терию Спаси́теля ми́ра от ве́ка
предъизбра́нная.

Конда́к 8

Стра́нное рождество́ Пречи́стыя Де́вы ви́девше, устрани́мся
су́етнаго ми́ра, у́м на Небеса́ прело́жше, иде́же Богома́терь во
сла́ве предстои́т Сы́ну Своему́ и Бо́гу, хода́тайствующи пред
Ни́м о все́х ве́рных, всесла́вное рождество́ Ея́ (и в хра́м
введе́ние) любо́вию пра́зднующих и вопию́щих Бо́гу: Аллилу́иа.

И́кос 8

Вся́ тва́рь в рождестве́ Твое́м, Пречи́стая, обре́те ра́дость,
печа́ль праоте́ческую потребля́ющую: произше́дшим бо от Тебе́
Христо́м Бо́гом, па́дшее во гре́х преслуша́ния естество́ на́ше от



паде́ния воста́ и па́ки любе́зно Зижди́телю сотвори́ся. Те́мже
уми́льно Ти́ взыва́ем:

Ра́дуйся, всеми́рныя ра́дости предвозвеще́ние;

ра́дуйся, та́инство от ве́ка сокрове́ннаго явле́ние.

Ра́дуйся, Е́юже паде́ния воста́хом;

ра́дуйся, Е́юже пре́жде отринове́нное естество́ на́ше и́стее
Бо́гу присво́ися.

Ра́дуйся, Е́юже Иоаки́м и А́нна поноше́ния безча́дия
свободи́шася;

ра́дуйся, Е́юже безпло́дие серде́ц на́ших в благопло́дие
примени́ся.

Ра́дуйся, Е́юже оби́лие бла́г ве́чных ве́рным от Го́спода
подае́тся.

Ра́дуйся, Пречи́стая Де́во, Ма́терию Спаси́теля ми́ра от ве́ка
предъизбра́нная.

Конда́к 9

Вси́ А́нгели Бо́жии не ве́девшии та́йны Боговочелове́чения в
Сове́те Триипоста́снаго Божества́ от ве́ка сокрове́нныя и
напосле́док Де́вою Мари́ею явле́нныя, вельми́ удивле́ни бы́ша,
зря́ще, ка́ко Дщи́ Иоаки́ма и А́нны необы́чно естеству́
же́нскому, во Свята́я Святы́х введе́ся. Те́мже недоуме́нием
объя́ти бы́вше, благогове́йно вопия́ху: Аллилу́иа.

И́кос 9

Вети́я дре́внейший, всему́дрый в царе́х Изра́илевых Соломо́н,
прови́дя рождество́ Твое́, Пречи́стая, в Пе́снех Пе́сней со
удивле́нием возглаша́ша: “Кто́ Сия́, проница́ющая, а́ки у́тро,
добра́, я́ко луна́, избра́нна, я́ко со́лнце”. Те́мже Це́рковь



ликовству́ющи в пра́зднице Твое́м, ве́село Тебе́ вопие́т:

Ра́дуйся, невече́рняго дне́ Богове́дения у́тро светле́йшее, в
зако́нней се́ни, я́ко во мра́це, возсия́вшее;

ра́дуйся, солнцеобра́зная Де́во, и́стинное Со́лнце — Христа́,
де́вственным воплоще́нием в ми́р вве́дшая и те́м вся́
просвети́вшая.

Ра́дуйся, светови́дная стихи́я, су́щественно прия́вшая Бо́га,
живу́щаго во све́те непристу́пнем;

ра́дуйся, Свои́м ма́лым чре́вом объя́вшая Безпреде́льнаго,
вся́ концы́ вселе́нныя объе́млющаго.

Ра́дуйся, по́лная луно́, све́т боже́ственный непосре́дственно
восприе́млющая и на́с те́м озаря́ющая;

ра́дуйся, чисте́йшее зерца́ло, в не́мже мно́гая соверше́нства
Бо́жия чу́дно и ве́рно изобража́ются.

Ра́дуйся, соверше́нством Твои́х доброде́телей и на́с к тому́ же
подвиза́ющая;

ра́дуйся, немощны́я на́ши си́лы к творе́нию до́брых де́л
подкрепля́ющая.

Ра́дуйся, Пречи́стая Де́во, Ма́терию Спаси́теля ми́ра от ве́ка
предъизбра́нная.

Конда́к 10

Спасти́ хотя́ ро́д челове́ческий от перворо́дныя кля́твы,
ди́вное смотре́ния Своего́ та́инство сотвори́ Госпо́дь: избра́ бо
Тя́, Пречи́стая, от ро́да Авраа́мля и Дави́дова, и от Тебе́
безсе́менно воплоти́тися благоизво́ли, преше́д уста́вы естества́,
но и тя́ произведе́ от заматоре́вша и непло́дна ко́рене Иоаки́ма
и А́нны пра́ведников. Те́мже рождество́ Твое́ (и в хра́м
вхожде́ние) дне́сь пра́зднующи и ро́ждших Тя́ пе́сньми



восхваля́ющи, вопие́м Бо́гу: Аллилу́иа.

И́кос 10

Царю́ Небе́сный, спасе́ния на́шего ра́ди хотя́ на земли́
яви́тися и с челове́ки пожи́ти, черто́г свя́т воплоще́ния Своего́,
Тя́, Пречи́стая, предугото́ва, пода́в пло́д безча́дной А́нне,
сле́зно с супру́жником Свои́м, моли́вшимся о разреше́нии
своего́ непло́дства. Те́мже мо́лим Тя́, Богома́ти: разреши́
непло́дие ду́ш на́ших, да возмо́жем принести́ Бо́гу пло́д благи́х
де́л доброде́тели, взыва́юще Ти́ си́це:

Ра́дуйся, пресве́тлый Черто́же безсе́меннаго Бо́жия
воплоще́ния;

ра́дуйся, одушевле́нная Пала́то, в жили́ще все́х Царя́
предугото́ванная.

Ра́дуйся, светле́йший о́блаче, и́мже Седя́щий на престо́ле
Божества́ к на́м сни́де;

ра́дуйся, Посре́днице зако́на и благода́ти, запечатле́ние
Ве́тхаго и Но́ваго Заве́тов.

Ра́дуйся, неувяда́емая Лозо́, прекра́сный цве́т — Спаси́теля
ми́ра, произрасти́вшая;

ра́дуйся, благово́нное я́блоко, от непло́дове произра́стшее и
Христу́ благоуго́дно я́вльшееся.

Ра́дуйся, и на́с, певце́в Твои́х, благоуго́дны Христу́
предста́вити тща́щаяся;

ра́дуйся, я́ко и на́с, безпло́дны су́щих де́лы благи́ми, не
лиша́еши духо́внаго утеше́ния.

Ра́дуйся, Пречи́стая Де́во, Ма́терию Спаси́теля ми́ра от ве́ка
предъизбра́нная.



Конда́к 11

Пе́снь хвале́бную рождеству́ Твоему́ (и в хра́м введе́нию)
принося́щих не отри́ни, Влады́чице Блага́я, но ро́ждших Тя́
ра́ди, благоцве́тлива на́м бу́ди, моля́щи о на́с Сы́на Твоего́ и
Бо́га на́шего, да пода́ст грехо́в проще́ние и жития́
исправле́ние, е́же в покая́нии сле́зном вы́ну благода́рно
воспева́ем Ему́: Аллилу́иа.

И́кос 11

Светоприе́мная и преми́рная Боже́ственнаго све́та Свеща́,
единоро́дная Дще́рь Иоаки́ма и А́нны, предъизбра́нная в
Ма́терь Единоро́дному Сы́ну Бо́жию, дне́сь от непло́дове
пресла́вно произы́де, и просвеща́ет все́х рождество́ Ея́ (и в
хра́м вхожде́ние) ве́рно пра́зднующих и благогове́йно
взыва́ющих:

Ра́дуйся, светоза́рная Свеще́, Боже́ственным пла́менем
возжже́нная;

ра́дуйся, и на́с те́м благода́тно просвеща́ющая и
согрева́ющая.

Ра́дуйся, та́инственная Клеще́, У́гль Боже́ственный Христа́
Го́спода во утро́бе и на рука́х Твои́х носи́вшая;

ра́дуйся, и на́с в Та́инстве Причаще́ния приима́ти Того́
сподобля́ющая.

Ра́дуйся, живы́й и преукраше́нный Хра́м Госпо́день, о Не́мже
пое́т Дави́д: “Свя́т Хра́м Тво́й, ди́вен в пра́вде”;

ра́дуйся, Кади́льнице Свята́я, не фимиа́м, в возду́хе
разлива́ющийся, но Христа́, ве́чное благово́ние в Себе́
вмести́вшая, и всю́ тва́рь те́м облагоуха́вшая.

Ра́дуйся, Престо́ле, превознесе́нный со сла́вою,



одушевле́нное седа́лище Вели́каго Царя́, на́шего же Спаси́теля
и Го́спода;

ра́дуйся, Цари́це Небесе́ и земли́, с Сыно́м Твои́м и Бо́гом
ве́чно ца́рствующая и на́с, убо́гих, не забыва́ющая.

Ра́дуйся, Пречи́стая Де́во, Ма́терию Спаси́теля ми́ра от ве́ка
предъизбра́нная.

Конда́к 12

Благода́ти па́че, не́же естества́ де́йство прояви́ся в
рождестве́ Твое́м, Пречи́стая; моли́тву бо безча́дных роди́телей
Твои́х, Госпо́дь услы́шав, подаде́ Тя́ и́м в утеше́ние, я́коже
Авраа́му и Са́рре Исаа́ка, восхоте́в вку́пе и Своего́ смотре́ния
та́инство на Тебе́ соверши́ти и угото́вати Тя́ в Ма́терь
Единоро́дному Сы́ну Своему́, обетова́нному на́шему
Искупи́телю. Ему́же благода́рно пое́м: Аллилу́иа.

И́кос 12

Пою́ще сла́вное Твое́ от непло́дове рожде́ние (и в хра́м
Госпо́день введе́ние), хва́лим Тя́ Пречи́стая, я́ко Таи́нницу
Бо́жия о на́с спаси́тельнаго смотре́ния, воплоще́нием от Тебе́
Бо́га-Сло́ва явле́ннаго, и вопие́м Ти́ си́це:

Ра́дуйся, чи́стая Но́ева Голуби́це, рождество́м Твои́м
преста́тие пото́ка сме́ртнаго возвести́вшая;

ра́дуйся, ве́твь благове́стия Христа́ Спаси́теля погиба́вшему
грехо́м ро́ду челове́ческому прине́сшая.

Ра́дуйся, еди́на блаже́нная в жена́х, послуша́нием Твои́м
Бо́гу преслуша́ние прама́тери Е́вы испра́вившая;

ра́дуйся, печа́ль Ада́ма и про́чих пра́отцев, (истоми́вшихся
ожида́нием прише́ствия Изба́вителя) рождество́м Твои́м в
ра́дость преложи́вшая.



Ра́дуйся, я́ко рождество́ Твое́ ра́дость возвести́ все́й
вселе́нной;

ра́дуйся, я́ко в рождестве́ Твое́м ма́тери ра́дуются и непло́ды
веселя́тся (ве́дуще, я́ко и Ты́ от непло́дове произошла́ еси́).

Ра́дуйся, я́ко и все́х рождество́ Твое́ (и в хра́м вхожде́ние)
ве́рно и благоче́стно пра́зднующих сподобля́еши благода́тнаго
весе́лия;

ра́дуйся, с Сыно́м Твои́м, одесну́ю Отца́ во сла́ве Его́,
спосади́ти на́с, Его́ мно́го умоля́ющая.

Ра́дуйся, Пречи́стая Де́во, Ма́терию Спаси́теля ми́ра от ве́ка
предъизбра́нная.

Конда́к 13

О, Всепе́тая и Пречи́стая Ма́ти Де́во, приими́ сие́ на́ше
хвале́бное пе́ние в че́сть пресла́внаго рождества́ Твоего́ (и в
хра́м введе́ния) приноси́мое, и возроди́ в на́с жела́ние бла́г
ве́чных, вку́пе же и изба́ви на́с, Це́рковь Твою́ Святу́ю,
Оте́чество на́ше и оби́тели и́ноческия от вся́ких бе́д и
напа́стей, от враго́в ви́димых и неви́димых, и бу́дущия изми́
му́ки и Небе́снаго Ца́рствия на́с сподо́би, да во ве́ки веко́в о
Тебе́ вопие́м: Аллилу́иа.

Этот конда́к чита́ется три́жды, зате́м и́кос 1 и конда́к 1.

И́кос 1

А́нгел небе́сный предстоя́й пред Бо́гом, по́слан бы́сть к
пра́ведным Иоаки́му и А́нне возвести́ти и́м ра́дость ве́лию, я́ко
по непло́дствии свое́м и́мут роди́ти Дще́рь Преблагослове́нную,
от Нея́же всему́ ми́ру ра́дость произы́дет. Те́мже и мы́, ра́дости
сея́ прича́стницы, похва́льная пе́сни Де́ве воспое́м:

Ра́дуйся, в Тро́ичном Сове́те Ма́терию Сы́на Бо́жия от ве́ка



предъизбра́нная;

ра́дуйся, дре́вними проро́ками с патриа́рхи многообра́зне в
о́бразех и се́нех прообразова́нная.

Ра́дуйся, вя́щшие пяти́ ты́сящ ле́т от созда́ния ми́ра ве́рными
Бо́жиими рабы́, я́ко Ма́терь Изба́вителя ожида́нная;

ра́дуйся, ле́ствицею Иа́ковом ви́денною, Бо́жие к челове́ком
снизше́ствие прообразова́вшаго предука́занная.

Ра́дуйся, неопали́мою купино́ю в пусты́ни Сина́йстей
Моисе́ом ви́денною, предвозвеще́нная;

ра́дуйся, Чермны́м мо́рем Изра́илю су́х пу́ть да́вшему,
фарао́на же потопи́вшему, о́бразне преднапи́санная.

Ра́дуйся, написа́тися на́м в кни́зе Живота́ Ве́чнаго
посо́бствующая;

ра́дуйся, Ца́рствия Небе́снаго невозбра́нный вхо́д на́м
хода́тайствующая. Ра́дуйся, Пречи́стая Де́во, Ма́терию
Спаси́теля ми́ра от ве́ка предъизбра́нная.

Конда́к 1

Избра́нней от челове́ческаго ро́да и ро́ждшейся от
непло́дове, Пречи́стей Де́ве Мари́и соста́вим похвалу́, я́ко
рождество́м Ея́ нача́ло спасе́ния на́шего бы́сть и прише́ствие в
ми́р Изба́вителя возвести́ся. Те́мже ра́достно Е́й возопии́м:

Ра́дуйся, Пречи́стая Де́во, Ма́терию Спаси́теля ми́ра от ве́ка
предъизбра́нная.

Моли́тва 1-я

О, Пресвята́я Влады́чице, Христа́ Спаси́теля на́шего
Богоизбра́нная Ма́ти, у Бо́га святы́ми моли́твами испро́шенная,
Бо́гу посвяще́нная и Бо́гом возлю́бленная! Кто́ Тебе́ не



ублажи́т или́ кто́ не воспое́т, Твоего́ пресла́внаго рождества́.
Рождество́ бо Твое́ бы́сть нача́лом спасе́ния челове́ков, и мы́,
седя́щии во тме́ согреше́ний, зри́м Тя́, Непристу́пнаго Све́та
жили́ще. Сего́ ра́ди вити́йствующий язы́к не мо́жет
песносло́вити Тя́ по достоя́нию. Па́че бо серафи́м возвы́силась
еси́, Пречи́стая. Оба́че приими́ от недосто́йных ра́б Твои́х
ны́нешнее похвале́ние и не отри́ни мольбы́ на́шея. Твое́
вели́чие испове́дуем, Тебе́ во умиле́нии припа́даем и ско́рую в
заступле́нии чадолюби́вую и благосе́рдую Ма́терь дерзнове́нно
про́сим: умоли́ Сы́на Твоего́ и Бо́га на́шего дарова́ти на́м,
мно́го согреша́ющим, и́скреннее покая́ние и благоче́стное
житие́, да возмо́жем твори́ти вся́ Бо́гу уго́дная и душа́м на́шим
поле́зная. Возненави́дим вся́ зла́я, укрепля́еми Боже́ственною
благода́тию во благо́м произволе́нии на́шем. Ты́ непосты́дная
наде́жда на́ша в ча́с сме́рти, да́руй на́м христиа́нскую кончи́ну,
безбе́дное ше́ствие на стра́шных мыта́рствах возду́шных и
насле́дие ве́чных и неизрече́нных бла́г Ца́рствия Небе́снаго, да
со все́ми святы́ми немо́лчно испове́дуем Твое́ о на́с
заступле́ние и да сла́вим еди́наго И́стиннаго Бо́га, во Святе́й
Тро́ице покланя́емаго, Отца́ и Сы́на и Свята́го Ду́ха. Ами́нь.

Моли́тва 2-я

Преблагослове́нная Де́во Мари́е, Цари́це небесе́ и земли́,
Твоему́ чудотво́рному о́бразу припа́дающе, умиле́нно глаго́лем:
при́зри ми́лостиво на рабы́ Твоя́ и Твои́м всеси́льным
хода́тайством ниспосли́ коему́ждо потре́бная. Вся́ ве́рныя ча́да
Святы́я Це́ркви спаси́, неве́рныя обрати́, заблу́ждших на пу́ть
пра́вый наста́ви, ста́рость и сла́бость си́л поддержи́, ю́ных в
ве́ре свято́й возрасти́, му́жество ко бла́гу напра́ви, гре́шников к
покая́нию приведи́ и все́х христиа́н мольбы́ услы́ши, боля́щих
уврачу́й, ско́рби утоли́, путеше́ствующим спутеше́ствуй. Ты́
ве́си, Всеми́лостивая, я́ко не́мощны, я́ко гре́шнии, я́ко
озлобля́еми и недосто́йни проще́ния Бо́жия, оба́че бу́ди на́м в
по́мощь, да ни ко́им грехо́м самолю́бия, собла́зна и



диа́вольскаго прельще́ния прогневля́ем Бо́га: Тя́ и́мамы
Предста́тельницу, И́же не отри́нет Госпо́дь. А́ще бо
восхо́щеши, вся́ дарова́ти на́м мо́жеши я́ко благода́тный
исто́чник, ве́рно пою́щим Ти́ и превознося́щым пресла́вное
Твое́ рождество́. Изба́ви, Влады́чице, грехопаде́ний и бе́д все́х,
благоче́стно призыва́ющих свято́е и́мя Твое́ и покланя́ющихся
честно́му о́бразу Твоему́. Ты́ бо моли́твами беззако́ния на́ша
ту́не очища́еши, те́мже Тебе́ припа́даем и па́ки вопие́м: отжени́
от на́с вся́каго врага́ и супоста́та, вся́кия напа́сти и
губи́тельнаго неве́рия; моли́твами Твои́ми, подаю́щи дожди́
благовре́менны и земле́ оби́льное плодоно́сие, вложи́ в сердца́
на́ша стра́х Боже́ственный ко исполне́нию за́поведей
Госпо́дних, да вси́ ти́хо и ми́рно поживе́м во спасе́ние ду́ш
на́ших, во бла́го бли́жних и во сла́ву Го́спода, Ему́ бо, я́ко
Творцу́, Промысли́телю и Спаси́телю на́шему вся́кая подоба́ет
сла́ва, че́сть и поклоне́ние, ны́не и при́сно и во ве́ки веко́в.
Ами́нь.

Моли́тва 3-я

О, Пречи́стая и Преблагослове́нная Де́во, Влады́чице
Богоро́дице, от непло́дове по обетова́нию ро́ждшаяся и
чистоты́ ра́ди души́ и те́ла Твоего́ сподо́бльшаяся бы́ти
Ма́терию Сы́на Бо́жия, Го́спода на́шего Иису́са Христа́, с
Ни́мже ны́не на небеси́ пребыва́еши и и́маши ве́лие
дерзнове́ние ко Пресвято́й Тро́ице, от Нея́же, я́ко Цари́ца,
венце́м ве́чнаго ца́рствования уве́нчана еси́. Те́мже смире́нно к
Тебе́ прибега́ем и про́сим: исхода́тайствуй на́м у
Всеми́лостиваго Го́спода Бо́га проще́ние все́х прегреше́ний
на́ших во́льных и нево́льных; стра́ждущему оте́честву на́шему
спасе́ния, ми́ра, тишины́ и благоче́стия возстановле́ние,
времена́ ми́рны и безмяте́жны, крамо́л злы́х неприча́стны; ко
изоби́лию же плодо́в земны́х, возду́ха благорастворе́ния, дожди́
ми́рны и благовре́менны. И вся́, я́же к житию́ и спасе́нию
на́шему потре́бная, испроси́ на́м у Сы́на Твоего́, Христа́ Бо́га



на́шего. Наипа́че же благопоспеши́ на́м украси́тися благи́ми
нра́вы и до́брыми де́лы, да, ели́ко мо́щно, подража́тели бу́дем
свято́му Твоему́ житию́, и́мже от ю́ности на земли́ украша́лася
еси́, благоугожда́юще Го́споду; сего́ ра́ди яви́лася еси́
честне́йшая Херуви́м и сла́внейшая Серафи́м. Е́й, Госпоже́
Пресвята́я, бу́ди на́м во все́м ско́рая Помо́щница и прему́драя
ко спасе́нию Наста́вница, да Тебе́ после́дствующи и Тобо́ю
воспомоществу́еми, сподо́бимся насле́дницы бы́ти Небе́снаго
Ца́рствия, страда́ниями Сы́на Твоего́ исхода́тайственнаго,
исполни́телям же святы́х за́поведей Его́ обеща́ннаго. Ты́ бо
еси́, Госпоже́, еди́на на́ша по Бо́зе наде́жда и упова́ние, и Тебе́
ве́сь живо́т на́ш предае́м, ча́юще Твоего́ ра́ди хода́тайства и
заступле́ния не посра́млены бы́ти в ча́с исхо́да на́шего от
жития́ сего́, и на Стра́шном Суде́ Сы́на Твоего́, Христа́ Бо́га
на́шего десна́го Его́ стоя́ния сподо́битися, и та́мо ве́чно
ра́доватися со все́ми от ве́ка Ему́ благоугоди́вшими и немо́лчно
сла́вити, хвали́ти, благодари́ти и благословля́ти Его́ со Отце́м и
Ду́хом во ве́ки веко́в. Ами́нь.

